
МЫРЗАГЕЛДІ Гүлназия Тұрсынбайқызы,
Б.Оңтаев атындағы жалпы білім беретін мектебінің тарих пәні мұғалімі.
Түркістан облысы, Ордабасы ауданы

ЖӘҢГІР ХАН – ӨЗ ЗАМАНЫНЫҢ БІЛІКТІ ТҰЛҒАСЫ

Жәңгір ханның жақсылығы қай жағынан болса да еске алуға тұрарлық. Ол мұсылманшылықпен қатар нағыз ағартушылық ісін де қолға алды. Бұл ретте Жәңгір хан қандай мақсат көздесе де, ең бастысы халық ағарту ісінің бастамашысы бола білді. Тарихи құжаттар отарлаушылардың сенімін Жәңгірдің ақталмағандығын анықтайды. Отарлаушыларға халқын сатпады. Жәңгірхан елдің экономикасын, мәдениетін, білімін, дінін, тілін көтеруге зор үлесін қосты. Жәңгір 22 жыл хандық құрған кезде, басқа хандар істемеген істерді қазақ тарихында игі мұраларды өмірге келтірді. Ең алдымен Ішкі Ордада халқы астық іздеп, малын айдап Ресей қалаларына шұбырмасын деп Антонов постында орыс көпестерінің астық қоймаларын ұйымдастырды. Қазақ тарихында тұңғыш қазақ қару-жарақ мұражайын ұйымдастырды. Мұндай нәрсе ордалықтарды басқарып жүрген орыс шенеуніктерінің ойларына да кіріп-шықпайтыны таңқалдырады. Оларға Бөкейлік қырғыздардың сауатты болуы немесе сауатсыз қалуы бейне бір мән-мағынасы жоқ әлде бір нәрсе сияқты көрінетін болуы керек. Жәңгірдің халқына еткен еңбегі, саяси көзқарасы, отарлаушылыққа қарсы қалай күрескені, ақыл-парасаты, халқы үшін еңбек еткен қайраткер екені жоққа шығарылды, халықтан бүркемеленді. Бұл әлі зерттеуді қажет ететін мәселе.Ал, Исатаймен қарым-қатынасына келсек, Жәңгір Исатайды қатты құрметтеген, ерлігін бағалаған. Жәңгір билікке қолы тиген күннің ертеңінде-ақ өз ордасында мектеп ашып, жастарға білім беруді армандайды. Жәңгір хан мектепке жылына 1404 сом ақша беріп отырған.
Мінекей, біз Жәңгір ханның еліне жасаған жақсылығы қамқорлығы, кез-келген ханның істері екен. Ұлттық намысы бар, қасиетті қазақты тәрбиелеуге.
Бар ақылы мен күшін жұмсаған қайраткер.
Бөкей хандығының қазақтары орыс шаруаларының және қазақтардың жан-жағынан қоршауы жағдайында өмір сүрді. Олар Жайықтың сырт жағындағы тайпалас туыстарынан бөлініп қалды. Сондықтан да уақыт өте келе олардың әлеуметтік-экономикалық және саяси өмірінде бірқатар елеулі өзгерістер қалыптаса бастады. Ондай жаңалықтардың енгізілуіне көбінесе Жәңгір ханның өзі бастамашы болды.
Аймақ билеушісі «тархандық» жүйесін енгізді.
Біріншіден, мұнда аймаққа басшылық етудің кейбір өзіндік ерекшеліктері қалыптаса бастады. Өйткені Жәңгір ханның толық ішкі автономиясы және өз алдына дербестігі сақталды. Оның қолына бүкіл әкімшілік және сот билігі шоғырланған еді. Жәңгірдің тұсында әр руды оларды басқаратын старшындары арқылы жекелеген сұлтандар билеп-төстеді. Рубасылары мен старшындарды ханның өзі тағайындады. Старшындарға еңбекақы халықтан жиналатын салық есебінен төленді. Зекет және соғым ретіндегі бұрыннан бар төлем енді мал басына салынатын салық деп аталатын біртұтас ортақ салықпен ауыстырылды. Әркімнің меншігіндегі мал басы үш жылда бір рет есепке алынып отырды.Өзінің жеке билігін нығайта түсу үшін хан сот билігін өзі қатаң бақылауда ұстады. Барлық азаматтық және қылмыстық істер қаралатын сот ісіне ханның өзі тікелей қатысып отырды. Соттың қабылдаған шешімі мен шығарған үкімі жөнінен шағым жасауға рұқсат етілмеді.Бұл ретте орыстарды күштеп тұтқынға алып құлдыққа сатып жіберуге қарақшылықпен ел тонауға адам өлтіруге қатысты мәселелерге байланысты қылмыстық істер бойынша ғана шағым жасауға рұқсат етілген. Ал мұнлай қылмыстық істерді Орынбор шекаралық комиссиясы ғана берілген шағым бойынша қайта қарай алатын.
Аймақ билеушісі тархандық жүйесін енгізді. Тархан атағын алғандарға жер берілді. Олар хан салығынан қоғамдық міндеткерліктен айып-жазалардан босатылды. Атақ мұрагерлікке қалдырылып отырылды. Тархандар Жәңгір ханның сенімді тірегіне айналды.
Екіншіден, Ішкі Ордада жер учаскесін жеке меншікке беру кеңінен орын алды. Бірақ Кіші жүздің далалық бөлігінде мұндай тәртіп атымен жоқ еді. Ханға оның туған-туыстарына сұлтандарға билерге қожаларға және старшындарға ең шұрайлы жақсы жер телімдері олардың қалағанынша мол мөлшерде берілді. Мәселен Жәңгір ханның өзінің жеке меншігінде 400мың десятинаға жуық жер болды. Оның бауыры Меңдігерейдің жеке меншігінде де осыншама жайылымдық жерлер бар еді. 25-30 ірі жер иеленушінің қолына хандықтың бүкіл жер көлемінің 85 пайызы шоғырланды.Мұның өзі кейіннен халық көтерілісіне алып соқтырды.
Үшіншіден, Бөкей хандығы қазақтарының арасында жерді жалға беру кеңінен орын алды. Жердің жетіспеушілігінен қазақтар жылжи-жылжи көршілес Астрахан губерниясының аумағына дейін шығып кетті. Қазақтар Каспий жағасындағы жерлерді жалға ала бастады.
[bookmark: _GoBack]Төртіншіден, жердің сатылуы мен сатып алынуы жерді қауымдасып пайдалану жүйесінің бұзылуы қазақтардың жаппай отырықшы өмір салтына көшу үрдісін күшейтті. Бесіншіден Бөкей хандығында Кіші жүздің басқа бөлігіндегіге қарағанда оның бір айырмашылығы – онда сауда-саттық қызу қарқынмен дамыды. 1832 жылы Жәңгір хан Бөкей хандығының өз жәрмеңкесін ұйымдастырды.Ол жылына үш рет ұйымдастырылып тұрды ханның қол астындағы халық өздерінің малын тиімді айырбастауды және сатуды үйренді. Сауда –саттықтың дамуына бұл аймақтың географиялық жағдайы да оңтайлы ықпал етті. Жәңгір хан сауда жасау ісіне қолдау көрсетіп көтермелеп отыру саясатын жүргізді.Атап айтқанда жәрмеңкеге саудагерлерді тарту үшін оған төленетін баж салығының ең төмен мөлшерде белгіледі. Сату және сатып алу ісіне жазбаша келісімшарттар жасасу тілхаттар беру тәртібін енгізді. Ханның қол астындағы адамдардың өз міндеттемелерін орындамаған жағдайда орыс көпестеріне оның өзі кепілдік беретіндігін мәлімдеді. Сөйтіп Ішкі Орда қысқа мерзім ішінде Ресейдің еуропалық бөлігіне мал және мал өнімдерін бере алатын ірі орталыққа айналды.

